
МЕРКАВАННЕ РЭДАКТАРА

•	 Каб	 атрымліваць	
кожны	 нумар	 газеты	 «Крывінка»	
паведаміце	рэдакцыі	аб	 гэтым.	Калі	
не	жадаеце	атрымліваць	газету,	то	
патэлефануйце.
•	 Рэдакцыя	 «Крывінка»		

змяшчае	 бясплатныя	
абвесткі	 чытачоў	 выдання.	
Дзеля	 размяшчэння	 абвесткі	
патэлефануйце	ў	рэдакцыю.
•	 Калі	 парушаны	вашы	правы	

спажыўца,	 працаўніка,	 то	 даем	
эфектыўныя	 парады	 па	 абароне	
права	і	пошуку	бясплатных	юрыстаў.	
Звяртайцеся	 на	 адрас	 газеты	
«Крывінка».
Рэдакцыя	 запрашае	 да	

супрацоўніцтва	 неабыякавых	
грамадзян.	 Вашы	 навіны,	
паведамленні	 –	 нашая	 падзяка.	
Словам,	сувенірам.

“КРыВіНКА” 
у іНТЭРНЭцЕ

Наша газета стала 
размяшчацца на партале 
http://kamunikat.org/ , дзе 
зацікаўленыя грамадзяне 
могуць яе спампаваць са 
старонкі: http://kamunikat.
org/kryvinka.html каталагу 
“Пэрыёдыка” для далейшага 
выкарыстання яшчэ да 
з’яўлення газеты на паперы.

Я падшыванцам быў няўрымслівым, калі
Да нас аднойчы
Упершыню прыехаў шэраг веліканаў
Незямных.
Усмешкай у сяброў на ўвесь шчарбаты 
твар
Зіхцелі вочы,
Ад прадчування незвычайнага чагось
Сцінала дых.

Мы беглі ўслед за імі, колькі было моцы,
Ўскрайкам нівы
І летуценілі ў рэальнасьці й трызненьня
На мяжы.
Вось здрыганулася пад коламі зямля,
І палахліва
Чародкай спуджаных шпакоў за імі мы
Пайшлі кружыць.

Я ўжо не помню з–за адлегласці гадоў,
Хто быў тым богам,
Хто паміж хваляў свой спыніўшы 
карабель,
Да нас гукнуў:
“Чаго панылыя павесілі насы?
Ану, нябогі,
Давай скачы на мосцік мігам да мяне,
Хто першы, ну?!”

Здаецца, сонца абвалілася з нябёс
Такіх бяскрайніх,
І жоўтым полымем пшанічнага агню
Ўсё заліло.
Праз тое полымя дзівоснага святла
Ідуць камбайны
І сабіраюць поўнай жменяю ў кішэнь
Нябёс святло.

Г.Станкевіч

Партал твайго горада: http://beshankovichy.by 
КАМбАйНы

ВыРАшыМ ПРАбЛЕМу

“уВАгА: ДА НАс ЕДзЕ МясНіКоВіч!”
Насамрэч пад такім лозунгам 

праходзяць апошнія тыдні для 
чыноўнікаў ў Бешанковіцкім раёне. 

Ужо добры дзясятак дзён шчыльны 
графік бешанковіцкіх чыноўнікаў 
ушчыльніўся яшчэ больш. Бо маршрут 
прэм’ер-міністра даўно вядомы,  і 
маршрут той трэба вылізаць, вычысціць, 
прывесці ў парадак усе аб’екты для 
наведвання. А, калі спатрэбіцца, 
то штосьці і закамуфляваць. Каб 
начальніцкае вока з вакна начальніцкага 
легкавіка не змагло ні да чаго 
дачапіцца.  

І вось работа закіпела. Так як Мясніковіч 
мае на мэце наведаць Белкатламаш, 
то грунтоўна вычышчаецца вуліца 
Чарняхоўскага. Сюды кінуты ўсе лепшыя 
камунгасаўскія сілы з мотакосамі. 
Праезджая частка вуліцы на мінулым 
тыдні вымяталася мётламі, а пясок, што 
тут не прыбіраўся ад зімы, шуфлямі 
ўрукі жанчыны грузілі ў коўш вялізнага 
“Амкадора”. Пад чуйным кіраўніцтвам 
самаго першага намесніка старшыні РВК Г. 
Акуневіча абжыналіся пасевы зерневых, 
што прылягаюць да прадпрыемства. І, 
што ніколі раней не рабілася, асабліва 
запустазеленыя ўчасткі пшаніцы нават 

выжыналіся на “зялёнку”.
А што, няхай начальніцкаму воку 

будзе прыемна. Тым больш, што наш 
раён знаходзіцца на добрым рахунку 
ў вобласці. Ён жа як-ніяк перадавы. А 
перадавікі рэгулярна атрымоўваюць 
прэміі. Нельга ж псаваць свой імідж! 

Але ўсё ж ранг будучага візіту ніжэйшы 
за той, што быў тры гады таму, калі 
Бешанковіччыну і той жа Белкатламаш 
наведваў кіраўнік краіны. Бо перад 
гэтым візітам ніхто не прыязджаў і не 
лазіў на бярозу, што стаіць блізу май 
хаты, каб спраўдзіць, ці бачна адтуль 
штосьці. Пакінулі ў спакоі і кусты на 
Ранчыцкай пашы для кароў, якія за тры 
мінулыя гады ўжо значна адраслі. І нават 
кусты пры абочыне дарогі, што пачалі 
высякаць, чамусьці кінулі ў спакоі.

Асабліва не пашанцавала ў сувязі з 
гэтым візітам Бешанковіцкаму аддзелу 
культуры – пастаянным “пажарнікам” 
усіх візітаў і наведванняў. Іх кінулі 
на іншы аб’ект – Чарнагасцянскую 
ферму. Як раней пісала “Крывінка”: 
“тут задзейнічана асноўная раённая 
бударганізацыя Бешанковіцкая ПМК – 
41. Раней на ферме ў Чарнагосці раней 
было 200 галоў буйной рагатай жывёлы, 

мадэрнізацыя дазволіць стварыць яшчэ 
600 месцаў, каб размясціць тут дойны 
статак. Што і казаць, аб’ёмы трэба асвоіць 
вялікія. Тым больш, што падпіраюць 
тэрміны.”

І вось усё, што на ферме набудавалі, 
трэба прадэманстраваць высокаму 
начальніку. Вы пытаеце, пры чым тут 
аддзел культуры? А пры дапамозе гэтай 
дармовай працоўнай сілы на гэтай ферме 
зараз усё марафеціцца, вычышчаецца, 
фарбуецца і г.д. Учора, 15-га ліпеня, 
роўна а палове дзевятай раніцы 
ўзброеныя мётламі работнікі аддзела 
культуры грузіліся ў аўтобус. Улічваючы 
асаблівую важнасць “працоўнага 
дэсанта” , на працу яго праводзілі адразу 
два чыноўнікі: намеснік старшыні РВК 
М.Заблоцкі і старшыня камітэту па працы 
і сацыяльнай абароне У.Кухто. 

“Ну, і што тут дрэннага?”– спытаюць 
аптымісты. “Анічога”, – адкажуць 
скептыкі. “Нават хацелася б, каб тыя 
візіты першых асобаў былі часцейшымі 
і рэгулярнымі. І каб чарговы іхні візіт 
пралягаў новым маршрутам. Тады хоць 
нешта пасля гэтых увогуле бескарысных 
наведванняў засталося б і для простых 
людзей.”

у бЕшАНКоВічАх ПАбуДуюцЬ МосТ ПРАз ДзВіНу
І, падобна на тое, што будаўніцтва 

распачнецца на днях. Бо ўжо даўно 
выканана праектна–каштарысная 
дакументацыя, за якую, праўда, яшчэ 
не заплацілі. Але падрыхтоўчыя 
работы мусяць распачацца праз нейкі 
тыдзень.

Мост той узнікне ў раёне за 
райбальніцай і гімназіяй. А дарога, што 
злучыць яго з трасай Мінск – Віцебск, 
пройдзе праз лес паўз самую бальніцу. 
Потым літаральна за бальнічнай 
агароджай дарога пойдзе ўшчыльную 
да гімназіі, дзе перад самай Дзвіной 
уціснецца паміж двумя апошнімі 
будынкамі па вуліцы Ясеніна.  

Гэтымі будынкамі з’яўляюцца 
двухпавярховы васьмікватэрны 
дом (Ясеніна, 2)  і сядзібны дом, дзе 
пражывае пенсіянерка Т.І. Каляга 
(Ясеніна, 1). Адлегласць паміж дамамі 
складае каля 100 метраў. І вось уявіце 
сабе, што ў гэтыя 100 метраў і ўціснецца 
дарога рэспубліканскага значэння са 
шматпалосным рухам. 

Першымі забілі трывогу жыхары 
двухпавярховіка. Згодна праекта, 
дарогу запланавалі ў … шасці метрах 
ад вугла іх жытла. А цэнтральная вось 
дарогі ад будынка будзе аддалена аж 
на 22 метры. Праўда, пасля шматлікіх 
зваротаў жыхароў шматпавярховіка 
ў розныя інстанцыі дарогу згадзіліся 
аднесці на некалькі метраў далей. 

Ужо гатовы прадпісанни, згодна якім 
да 29-га ліпеня трэба знесці гаспадарчыя 
пабудовы, што знаходзяцца блізу 
дома. У лік тых пабудоваў уваходзяць 
пяць гаражоў для аўтамабіляў, 
што ўшчыльную прылягаюць да 
шматпавярховіка. Калі тыя гаражы не 
адчаяцца знесці самі жыльцы, то яны 
будуць знесены бульдозерам. 

Так што рыхтуецца амаль што 
дэтэктыўны серыял, у якім будуць 
пераможцы і пацярпелыя. Да 
пераможцаў можна загадзя залічыць 
раённых чыноўнікаў і чыноўнікаў усіх 
вышэйшых рангаў, да якіх звярталіся 
жыхары, каб адвесці дарогу ад свайго 

падворка. А пацярпелыя вядома хто: 
жыхары двух дамоў, якія шчасліва 
пражылі ў сваім жытле  не адно 
дзесяцігоддзе, а зараз мусяць змяніць 
сваё амаль курортнае жыццё спачатку 
на будаўнічую пляцоўку, а потым на 
прыдарожны балаган.  

Тое, што з дзевяцімятровай вышыні 
насыпу проста ў вокны іхніх дамоў будзе 
несціся бесперапынная музыка дарогі, 
яшчэ паўбяды. Паміж домам і дарогай 
могуць узвесці супрацьшумавую 
сцяну з бетону. Але ж дарога да моста 
спланавана з такім ухілам, што ўся вада 
будзе ліцца проста ў падвалы дома № 
2.  

Карацей, каб разруліць сітуацыю, 
патрэбны звышмеры. Або адсяліць 
кудысьці людзей (на што з-за недахопу 
грошай улада не пойдзе), або аднесці 
дарогу (але адносіць некуды). Застаецца 
зрабіць новы праект на другім канцы 
горада, (але там ёсць свае складаныя 
моманты.)

г.станкевіч

Да 27-га ліпеня кожны жадаючы можа 
азнаёміцца з праектам планіроўкі 
мікрараёна на паўднёвым захадзе 
Бешанковічаў(ад вуліцы Урыцкага ў 
бок Моладзевай). Праект знаходзіцца 
ў аддзеле архітэктуры і будаўніцтва 
райвыканкама, што месціцца ў кабінеце 
№13. Туды ж трэба падаваць пісьмовыя 
заўвагі і прапановы, калі яны з’явяцца.

Адразу трэба адзначыць усю важнасць 
выкананай працы. Разглядаючы праект, 
можна ўявіць сабе, як будзе выглядаць 
наш горад праз 50 гадоў. І не проста 
ўявіць, а яшчэ і паўплываць на будучы 
твар горада, што не можа не радаваць.

Першае, што кідаецца ў вочы на 
плане, гэта дваровая планіроўка 
мікрараёна. То бок шматпавярховікі, 
што будуць тут будавацца, будуць 
размяшчацца не лінейна, як раней, 
а ўтвараць закрытую прастору. У 
гэтакім “двары” будзе размяшчацца 
і першачарговая інфраструктура: 
альтанкі для адпачынку, аўтастаянкі, 
невялікія спортпляцоўкі і г.д.

Пры поўным ажыццяўленні праекта 
на тэрыторыі планіроўкі ў 32, 5 га 
будзе жыць 3 975 чалавек. (У тым ліку 
ў той забудове, што ўжо існуе – 655 
чалавек.) У праекце прадугледжваецца 
будаўніцтва новага дзіцячага садка на 
200 месцаў, моладзевага комплексу 
для правядзення вольнага часу. Школу 
будаваць не плануецца, лічыцца, што 
хопіць і існуючай.

Якія “вузкія” месцы, на маю думку, мае 
праект. Галоўным ягоным недахопам я 
лічу занадта малая колькасць стаянак 
для аўтамабіляў. Яны ў нашай краіне 
разлічваюцца па нарматыву наяўнасці 
200 аўтамабіляў на 1000 жыхароў. Для 
сённяшняга дня гэта мо і дастаткова. 
Але ж Беларусь развіваецца, і праз 30 
– 50 гадоў узровень аўтамабілізацыі 
падвысіцца да 400 – 500 аўта на 1000 
чалавек, як гэта сёння мае месца 
ў многіх краінах Еўропы. І тады 
ўзнікнуць непапраўныя цяжкасці, якія 
сёння пакуль што можна пераадолець. 
Запраектаваныя лічбы ў 795 гаражных 

месцаў і 199 часовых стаянак каля 
дамоў выглядаюць занадта малымі.

Другім вузкім месцам я лічу 
недастатковая колькасць (толькі 12) 
гандлёвых павільёнаў на міні-рынку, 
што запраектаваны. Іх колькасць 
мусіць узрасці мінімум у 5, а то і 10 
разоў, а плошча рынку ўзрасці з 200 кв 
м да 1000.

Яшчэ, на маю думку, будучых жыхароў 
Бешанковічаў незадаволіць адсутнасць 
у новым мікрараёне свайго басейну ці 
хаця б адкрытай купальні і лазні. 

Апошняй і істотнай заўвагай я лічу 
адсутнасць у плане тыпавога стадыёну 
з бегавымі дарожкамі і футбольным 
полем. Думаецца, што часы, калі 
спорт знаходзіцца ў занядбаным 
стане, прамінуць даволі хутка. І аднаго 
цэнтральнага стадыёну для горада з 10 
– 15 000 насельніцтва ўсё ж малавата. 
Няхай да будоўлі стадыёну справа 
дойдзе не хутка, але ў плане ён быць 
мусіць.

г.станкевіч

ПРАЕКТ ПЛАНіРоўКі МіКРАРАёНА ў бЕшАНКоВічАх
НАшА буДучыНя

НАВіНы ЭКАНоМіКі

белстатам апублікаваны асноўныя паказчыкі рэгіёнаў 
беларусі за 5 месяцаў 2013-га года. усе дадзеныя 
даюцца ў параўнанні з такімі ж за 2012-ы год. 

Колькасць жыхароў нашага 
раёна на 01.06. 2013 склала 
16 649 чалавек і зменшылася 
адносна мінулага года 
на 324 чалавекі. На 45 
чалавек знізілася колькасць 
працаздольнага насельніцтва. 
Цяпер колькасць працуючых 
складае 7 420 чалавек.

Нягледзечы на тое на 
14,4 млрд руб узрос аб’ём 
прамысловай вытворчасці. 
Пры тым запасы гатовай 
прадукцыі на складах 
таксама ўзраслі да 5,3 
млрд руб і складаюць 57% 
сярэднемесячнага аб’ёму 
вытворчасці.

Вытворчасць прадукцыі 
сельскай гаспадаркі знізілася 
на 13,3 %, таму што на 289 тон 
знізілася рэалізацыя жывёлы і 
птушкі.  А вытворчасць малака 
вырасла на 637 тон. 

У тры разы зменшыліся 
замежныя інвестыцыі ў 
эканоміку раёна: з 119,5 да 
38,9 тысяч даляраў ЗША. 

З 38 да 69.3 млрд руб узраслі 
інвестыцыі ў асноўны капітал.

З 853 да 1188 квадратных 

усЕ АсНоўНыя 
фіНАНсАВыя ПАКАзчыКі 

РАёНА ПАгоРшыЛіся 

метраў вырасла плошча 
ўведзеных у эксплуатацыю 
жылых дамоў.

З 86,5 да 109 млрд руб узрос 
гандаль у раздроб. Значна 
вырас знешні гандаль: з 1,1 да 
1,7 млн даляраў ЗША. 

Але усе асноўныя 
фінансавыя паказчыкі раёна 
пагоршыліся. Так чысты 
прыбытак зменшыўся з 14,5 
да 5 млрд руб. Калі раней 
стратных прадпрыемстваў 
у раёне не было, то на 
01.06.2013 іх удзельная вага 
склала адразу 13%. 

З 3,2 да 5,5 млрд руб вырасла 
пратэрмінаваная дэбіторская 
запазычанасць.   

З 7,0 да 15, 5 млрд руб 
вырасла  пратэрмінаваная 
крэдыторская запазычанасць.

3 1,9 да 4,0 млрд руб 
вырасла  пратэрмінаваная 
запазычанасць па крэдытах і 
займах.

За гэты ж час зарплата 
ўзрасла з 2,2 да 3,4 млн руб і 
склала 124, 6% да адпаведнага 
перыяду мінулага года. 

М.Васільеў

сМЕццязбоРНіК … 
ПАД ВоКНАМі

Дом за № 20 па вуліцы Моладзевай у бешанковічах 
здавалі ў эксплуатацыю летась напрыканцы года. 
зразумела, што стараліся найперш, каб падрыхтаваць 
кватэры, засяліць людзей у тэрмін. Дарэчы, кватэры, 
па водгуках навасёлаў, атрымаліся нядрэнныя. 
Астатнюю ж інфраструктуру даводзяць пакрысе. 

Нядаўна тут паправілі 
калоны на ўваходзе ў пад’езды, 
бо цэгла на некаторых з іх 
пачала абсыпацца (і зусім не 
ад старасці гадоў). На мінулым 
тыдні заасфальтавалі гразкае 
месца блізу першага пад’езда. 
Побач заасфальтавалі ходнік 
вакол дома. Проста пад вокнамі 
дома паставілі прыгожыя лаўкі 
для адпачынку. 

Як і належыць, згодна 
санітарных нормаў і 
правілаў, пачалі рыхтаваць 
смеццязборнік. Прычым 
яго пачалі разбіваць проста 
пад вокнамі кватэр трэцяга 
пад’езда. Здавалася б, людзям 
радавацца трэба: выйшаў з 
пад’езда – бухнуў смецце ў 
кантэйнер і назад. А з другога 
боку – пастаянныя не зусім 
шанэлеўскія пахі і суседства 
з валацужнымі катамі ды 
птушкамі, што, несумненна, 
стануць тут сталымі 
наведвальнікамі. Не кожнаму 

такое да душы. 
Яшчэ адзін адмоўны бок 

новага сметніку ў тым, што 
ён ушчыльную прымыкае 
да аўтастаянкі. Хоць яна тут 
вялікая і зручная, але ж узнікне 
вечная праблема з заборам 
смецця. Каб яго вывезці трэба 
будзе пастаянна турбаваць 
чыесьці аўта, што замінаюць. 
А калі ўладальніка няма на 
месцы?

Дарэчы, да гэтага часу 
насельнікі дома за № 20 
карысталіся кантэйнерамі, 
якія ляжаць побач з іхнім 
домам, але крыху наўзбоч. Той 
сметнік нікому вочы не коле, 
бо ляжыць амаль за 100 метраў 
ад найбліжэйшага пад’езда. 
Чаму б яго не расшырыць 
на патрэбную колькасць 
кантэйнераў і не карыстацца 
далей? І выдаткаў было б менш, 
і месца яго размяшчэння ўсіх 
задавальняе. 

г.станкевіч

ДобРАўПАРАДКАВАННЕ

Сёння могілкі набылі амаль 
што першапачатковы выгляд, 
які быў тут усе апошнія гады. 
Перакуленыя надмагіллі 
падкрэсліваюць, што ўсур’ез 
тут ніхто працаваць не 
збіраўся. Так, адправілі на два–
тры дні людзей з бензапіламі, 
нібыта ў дровы. А потым тыя 
дровы вывезлі. І ўсё.

Насамрэч, тое, што 
Бешанковіччына мае 
ўнікальны помнік мінулых 
стагоддзяў, ніводнага 
чыноўніка не кранула. Тое, 
што пад гэтымі надмагіллямі 
ляжаць людзі, дзякуючы 
якім жыло мястэчка, на чыёй 
матэрыяльнай і духоўнай 
спадчыне тут жывём сёння 
мы, па-мойму ніхто так і не 
захацеў зразумець.

Вось адзін толькі прыклад. 

Тут, у Бешанковічах, 27 
кастрычніка 1892-га года 
нарадзіўся руска-габрэйскі 
і савецкі графік, мастак, 
этнограф Саламон Барысавіч 
Юдовін (Шлойме Баруховіч). 
У Вікпедыі знаходзіцца 
скупая інфармацыя пра 
ягоную дзейнасць, але і тое 
ўражвае. “Ён стварыў мноства 
пейзажаў габрэйскага 
мястэчка, відаў Бешанковічаў 
і старога Віцебска. Сцэны з 
жыцця габрэйскага мястэчка 
Юдовін пачаў ствараць ужо ў 
1920-х гг. Дзіцячыя ўражанні 
жыцця ў Бешанковічах сталі 
для мастака асновай для 
стварэння асаблівага і вельмі 
сумнага свету сваіх гравюр.”

З вялікай доляй верагоднасці 
можна сцьвярджаць, што 
ягоныя бацькі, калі яны 

памерлі да 1941-га года, былі 
пахаваныя на гэтых могілках.

Наогул, для краязнаўцаў 
тут непачаты край работы. 
Трэба прачытаць надпісы 
на некалькіх сотнях 
надмагілляў(мацевах), якія 
зробленыя на ідыш. Якія 
неверагодныя адкрыцці 
чакаюць нас пры гэтым – 
невядома, але яны дакладна 
будуць. 

Сёння райвыканкам 
больш заняты ўборкай, каб 
“накарміць народ.” А на 
могілках пануе суцэльная 
занядбанасць. Такімі ж 
занядбанымі і абыякавымі 
з’яўляюцца душы абсалютнай 
бальшыні беларусаў. Ці 
дастукаемся калі-небудзь мы 
да іх?

г.станкевіч

Дабраўпарадкаванне габрэйскіх могілак у бешанковічах, якое імкліва распачалося ў 
пачатку траўня раптоўна спынілася. увесь хмызняк, які густа парос тут апошнімі гадамі, 
быў выразаны, складзены ў кучы, а затым вывезены. як мне паведамілі ў афіцыйнай 
паперы з райвыканкаму, на чарзе мусілі быць работы па выграбанні тэрыторыі 
могілак і ўсталяванні наўкол іх агароджы. Але работы раптоўна спыніліся.

ДАбРАўПАРАДКАВАННЕ РАсПАчАЛося 
… і сКоНчыЛАся

НАВіНы КуЛЬТуРы

згодна рашэння райвыканкама ў раёне створаны 7 месцаў для адпачынку на вадзе. 
Для бешанкавічанаў гэта сажалка блізу райбальніцы. Для бачэйкаўцаў – бераг 
ракі ула. Для паўазерцаў – бераг возера. ёсць месцы адпачынку ў астровенцаў, 
вярхоўцаў і жыхароў вёскі Ржаўка. яшчэ адно месца ёсць на беразе ракі Крывінка, 
якісьці “Арэшнік”, але дзе яно размешчана я дакладна не ведаю

Гэтыя месцы адпачынку 
лічацца дастатковымі для 
16, 5 тысяч насельніцтва 
Бешанковіцкага раёна. Ці, 
калі адкінуць пенсіянераў і 
немаўлятак, а таксама тых, хто 
ніколі не адпачывае ля вады, 
то атрымаецца нешта каля 10 
000 чалавек. Сем месцаў на 10 
000 чалавек. 

Асабліва складана ўявіць 
сабе, як каля пяці тысяч 
бешанкоўцаў адпачываюць 
каля бальнічнай сажалкі. Вы 
прапануеце ім браць свае 
легкавікі і ехаць да іншых 
месцаў адпачынку? Яны так і 
робяць. Але ехаць у Бачэйкава 
трэба 20 км, на Паўазерскае 
возера ўсіх 35. А многія хочуць 
толькі пару разоў акунуцца ў 
ваду, каб змыць спёку з сваіх 
плячэй, і займацца далей дома 
прывычнымі справамі. Вось 
яны і едуць да найбліжэйшага 
вадаёма, нават калі той не 
ўваходзіць у лік тых сямі, дзе 
створаны для гэтага хоць якія 
ўмовы. 

Да такіх месцаў адпачынку 
належыць шлюз на рацэ 
Крывінка ў Старых Ранчыцах. 

Гэта ўлюбёнае месца 
адпачынку для мясцовага 
люду і сотняў бешанкоўцаў. Тут 
заўсёды людна. Маладзейшыя 
ныраюць у ваду з самаробнай 
вышкі. Кампаніі ляжаць у 
густой някошанай траве 
і адзначаюць свае святы. 
Многія займаюцца плаваннем 
ці стаяць пад вадаспадам, 
які з’яўляецца дадатковым 
прыцягальным момантам, 
нярэдка вырашальным 
у пытанні, куды паехаць 
адпачыць. Іх легкавікі стаяць 
тут жа, каля самага моста праз 
раку, не звяртаючы ўвагу на 
іржавую ўжо забаронную 
шыльду, што стаіць за 300 
метраў у някошанай траве.  

Калісьці, гадоў пяць таму, 
гэта месца паспрабавалі 
акультурыць. Тут нават зрабілі 
нешта кшталту раздзявальні, 
некалькі лавак для сядзення, 
прывезлі тры машыны пяску. 
Але далей гэтага справа не 
пайшла. Месца адпачынку 
прызналі за неперспектыўнае, 
бо яно знаходзіцца на 
шлюзе – складаным 
гідратэхнічным збудаванні, 

дзе нібыта забаронены ўсялякі 
адпачынак.

Што ж, калі нельга 
адпачываць на шлюзе, 
Крывінка мае шмат іншых 
месцаў, дзе адпачывае народ. 
Жыхары нашай вёскі ходзяць 
на Волакі. Той, хто жыве ў 
Верхнім Крывіне, ходзіць на 
Вусце ці Вір. Упэўнены, што 
свае месцы адпачынку ёсць 
і ў жыхароў Крывога Сяла і 
Буднікаў, Рубяжа і Ганкавічаў, 
Русілак і Дабрыгораў і сотняў 
і ншых вёсачак нашага 
раёна, што ляжаць на малых 
рэчках ці пры азёрах. Толькі 
мясцовыя ўлады нібыта 
ведаць не ведаюць пра тое. 
Яны пальцам не пашавеляць, 
каб хаця б абкасіць там траву, 
зрабіць зручныя спускі ў ваду, 
паставіць лаўку ці мангал. 
Куды зручней схавацца за 
рашэннем райвыканкама і 
зрабіць выгляд, што наша 
ўлада па вушы чымсьці пільна 
занятая. Сем месцаў для 
плавання ў спёку – усё, гэтым 
ліміт яе клопатаў пра любімы 
народ вычэрпваецца.  

Л.Паўлава

сЕМ МЕсцАў НА 10 000 чАЛАВЕК?
ДзЕ Мы АДПАчыВАЕМ

Тым не менш, тут заўсёды 
цябе ветліва абслужаць. 
На маю замову тут заўсёды 
дапамогуць выбраць добрую 
буханку хлеба, які я тут 
пастаянна набываю. Бо 
ранкам у гэтай краме рэальна 
набыць хлеб без цэлафанавай 
абгорткі.

Але апошнім часам з 
набыццём таго хлеба пачалі 

ўзнікаць праблемы. Роўна а 
восьмай гадзіне прадавачкі 
сталі зачыняць магазін нібыта 
на 15 хвілін, пра што сведчыць 
паперчына, прымацаваная 
да дзвярэй. Гэта час, калі яны 
пералічваюць выручку. Раней 
жа крама для пералічвання 
грошай не зачынялася ад 
пакупнікоў. Выходзілі неяк са 
становішча. 

І вось ты можаш прастаяць 
каля яе і паўгадзіны, а выручка 
ўсё пералічваецца. За гэты час 
за ручку дзвярэй патрымаецца 
некалькі дзесяткаў чалавек, 
якія спяшаюцца на працу 
ці яшчэ кудысьці. Усе яны 
гавораць не дужа ветлівыя 
словы і адыходзяць.

Я спрабаваў вырашыць 
пытанне “мірным шляхам”, але 

зразумеў, што тое немагчыма. 
Хаця прадавачкі мяне і 
ведаюць, і адчыняюць дзверы 
мне амаль па першаму стуку, 
але я лічу такі стан справы 
ненармальны. У краме 
ёсць загадчыца, якая можа 
дапамагчы вырашыць усе 
пытанні. Усё залежыць ад 
арганізацыі працэса гандлю. 

8-га ліпеня я звярнуўся ў 

РСТ (раённае спажывецкае 
таварыства), але ні 
начальніцы, ні намесніцы 
ў 8.00 на месцы не было. Я 
пазнаёміў з фотаздымкам 
лістка, прымацаванага да 
дзвярэй, сакратарку, паабяцаў 
ёй размясціць інфармацыю на 
сайце beshankovichy.by, што і 
зрабіў.

г.станкевіч

Ніколі не зайздросціў яе прадавачкам, бо ім прыходзіцца працаваць блізу аўтавакзала з вельмі розным кантынгентам пакупнікоў. Тым 
больш, што гэтая крама адчыняецца ў райцэнтры раней за ўсе і працуе дапазна.

КРАМА “ДзяжуРНАя”яК НАс АбсЛугоўВАюцЬ

НАш сВЕТ бЕЛАРусы сЬВЕТу НАгАДАЛі ПРА ПАЛіТВязЬНяў
у Менску завяршыўся шосты зьезд беларусаў сьвету, арганізаваны згуртаваньнем беларусаў сьвету «бацькаўшчына». у заключных дакумэнтах форуму 
ўдзельнікі заклікалі ўлады краіны бараніць нацыянальную мову і культуру, падтрымліваць беларусаў у замежжы і вызваліць палітвязьняў у беларусі.

Другі дзень Шостага зьезду 
беларусаў сьвету распачаўся з 
таго, што дэлегаты распавядалі 
пра досьвед жыцьця і дзейнасьці 
беларускіх супольнасьцяў у сваіх 
краінах, а таксама аб праблемах 
сувязі беларусаў замежжа 
з уладамі Беларусі. Сярод 
іншых — кіраўніца беларускай 
супольнасьці ў польскім 
Гданьску Алена Глагоўская: 
«Для беларусаў Польшчы цяпер 
ёсьць асноўная праблема. Ня 
ведаю, чым гэтак не дагадзілі 
ўладам Беларусі, але ня ўсе 
тут ёсьць. Да прыкладу, мой 
сябар Яўген Вапа — старшыня 
беларускага зьвязу ў Польшчы, 
галоўны рэдактар газэты „Ніва“ 
і дырэктар „Радыё Рацыя“ — 
неўязны ў Рэспубліку Беларусь. 
Ягоная непрысутнасьць тут шмат 
пра што кажа. І ўезд беларусаў 
Польшчы, якія цяпер тут, таксама 
да апошняга моманту стаяў пад 
знакам пытаньня. Калі чалавек 
увесь дзень мусіць правесьці ў 
консульстве ў чаканьні таго, што 
нехта дасьць дазвол паехаць на 
Шосты зьезд беларусаў ці не, 
то гэта адназначны паказчык 

стаўленьня да беларусаў за 
мяжой, у гэтым выпадку — у 
Польшчы».

Пра тое, што афіцыйныя 
ўлады дзеляць беларусаў на 
«сваіх» і «чужых» ня толькі ў 
Беларусі, але і за межамі краіны, 
казалі многія прадстаўнікі 
нацыянальных суполак. У тым 
ліку — прэзыдэнт таварыства 
беларусаў Эстоніі Ніна Савінова: 
«Да прыкладу, цягам апошніх 
трох гадоў я адчуваю такую 
зьнявагу з боку беларускага 
дыпляматычнага корпусу ў 
Эстоніі, што я зьвярнулася да 
Лукашэнкі з запытам: ці гэта 
ёсьць пазыцыя дзяржавы да 
беларусаў замежжа? Гэта жах, 
проста жах! Яны выяжджаюць на 
шыкоўных аўтамабілях, маюць 
добры аклад, маюць вялікі штат 
супрацоўнікаў. Дык чаго вы сюды 
прыехалі? Адседзець свой тэрмін 
і паглядзець, у якую багацейшую 
краіну паехаць? Ведаеце, гэта 
гвалт, проста гвалт».

Адначасна прадстаўнікі 
беларускіх суполак з Крыму і 
Малдовы выказвалі падзяку 
афіцыйным беларускім уладам, 

прамаўляючы па-расейску, а 
таксама ўхваляючы расейска-
беларускае двумоўе. Былы 
старшыня Вярхоўнага Савету 
і ўдзельнік ранейшых зьездаў 
беларусаў сьвету Станіслаў 
Шушкевіч адзначыў, што ў гэтым 
сэнсе цяперашні зьезд стаўся 
адрозным ад усіх папярэдніх: 
«Я ў пэўнай роспачы, бо тут 
вельмі шмат людзей, якія ня 
ведаюць, што адбываецца ў 
Беларусі. У нядаўнім мінулым 
яны — этнічныя беларусы, і сталі 
гэткімі антыбеларускімі, што 
мне сорамна за іх. Выніковыя 
дакумэнты падрыхтаваныя 
нядрэнна, але і тут ёсьць 
недахопы. Бо калі, да прыкладу, 
пішацца пра вызваленьне 
палітвязьняў, але ня пішацца пра 
тое, што іх неабходна цалкам 
рэабілітаваць, то гэта азначае, 
што і тут, на месцы, мы забыліся, 
хто і чаму пакуты за нас прымае. 
А мы сядзім, праводзім зьезд і 
пляскаем у далоні трывіяльным 
і прымітыўным выступам. Мне 
падаецца, што трывіяльшчыны 
на гэтым зьезьдзе больш, чым на 
ўсіх папярэдніх разам узятых».

У другі дзень зьезду працавалі 
і сэкцыі, якія мелі на мэце 
выпрацоўку адзінага падыходу 
да вырашэньня шэрагу 
праблемаў, характэрных як для 
нацыянальных суполак за мяжой, 
так і для беларусаў на радзіме: 
асыміляцыя, пераемнасьць 
пакаленьняў, адсутнасьць 
дзяржаўнай падтрымкі. Акрамя 
праблемаў, удзельнікі форуму 
дзяліліся і аптымізмам, як іркуцкі 
беларус Алег Рудакоў: «Першае 
і галоўнае — мы сабраліся 
разам і мусім усьвядоміць, што 
мо хопіць жаліцца на нейкія 
цяжкасьці. Мы ў Іркуцку ня маем 
падтрымкі ні ўладаў Беларусі, 
ні ўладаў Іркуцку, тым ня менш 
мы жывём і дзейнічаем. Проста 
трэба быць пасіянарнай асобай, 
прысьвяціць і ахвяраваць 
частку свайго жыцьця агульнай 
справе».

Вынікам Шостага зьезду 
беларусаў сьвету сталася 
прыняцьцё шэрагу рэзалюцыяў 
і зваротаў да ўладаў Беларусі, 
у тым ліку — аб захаваньні 
гісторыка-культурнай спадчыны, 
беларускай мовы, аб законе ў 

абарону беларусаў замежжа, 
а таксама аб вызваленьні 
палітычных вязьняў. Аднак 
невядома, ці будуць гэтыя 
дакумэнты ўспрынятыя 
афіцыйнымі ўладамі краіны, кажа 
дэлегат зьезду Лявон Баршчэўскі: 
«Беларускае грамадзтва і 
ўлады жывуць у паралельных 
прасторах і плоскасьцях. І тое, 
што сюды прыйшоў міністар 
культуры сказаць правільныя 
рэчы, то гэта ніяк не закранае 
тыя праблемы, якія насамрэч 
існуюць. А менавіта — сытуацыя 
ўнутранай асыміляцыі 
беларусаў. Калі тут будуць 
зьнікаць асновы беларускай 
культуры і беларуская мова, то 
як яны могуць быць захаваныя 
ў дыяспары? І гэта праблема. 
Яна найважнейшая, і зьезд ня 
можа дапамагчы яе вырашыць. 
Галоўнае з усяго — наколькі хто-
небудзь з уладаў прыслухаецца 
да таго, што дэлегаты зьезду 
скажуць».

Сёмы зьезд беларусаў сьвету, 
паводле традыцыі, мае адбыцца 
ў Менску праз чатыры гады. 

галіна Абакунчык

ПыТАННі «НАРоДНАгА РЭфЕРЭНДуМу» 
сфАРМуЛююцЬ уВосЕНЬ

Пытанні, якія можна вынесці на абмеркаванне «Народнага рэферэндуму», будуць 
апублікаваныя ў сярэдзіне верасня, паведаміў белаПАН намеснік старшыні 
кампаніі «гавары праўду!» Андрэй Дзмітрыеў.
Нагадаем, ініцыятарамі "Народнага рэферэндуму" выступілі кампанія "гавары 
праўду!", Рух "за свабоду" і Партыя бНф.

"За два месяцы мы аб'ехалі 
13 гарадоў, у якіх сустрэліся і 
пагутарылі прыкладна з тысяччу 
чалавек. У планах — да канца 
лета аб'ехаць яшчэ сем гарадоў", 
— паведаміў Дзмітрыеў. Паводле 
яго слоў, ужо бачныя тэмы, 
якія "людзей па-сапраўднаму 
хвалююць".

Сярод такіх пытанняў 
Дзмітрыеў вылучыў тры. Па-
першае, гэта пытанне якасці 
і даступнасці медыцынскага 
абслугоўвання. Па-другое, 
магчымасць нармальна 
працаваць і зарабляць грошы. 
"Людзі кажуць, што эканамічныя 
свабоды і ініцыятывы заціснуты, 
што дзяржава думае не пра тое, 
каб дапамагчы ім зарабіць, а пра 
механізм выціскання грошай", — 

сказаў палітык.
Па-трэцяе, гэта пытанне 

непадкантрольнасці ўладаў. 
"На думку людзей, чыноўнікі 
ўспрымаюць сваю працу 
як прыступку да лепшай, 
яны імкнуцца паказаць сябе 
добрымі больш высокаму 
кіраўніцтву ў Мінску, а не 
клапоцяцца пра развіццё 
рэгіёнаў і іх інфраструктуры. 
Людзі дастаткова выразна 
называюць такіх прадстаўнікоў 
улады дачаснікамі", — зазначыў 
Дзмітрыеў.

З палітычных пытанняў, 
якія, на думку людзей, могуць 
быць вынесены на "Народны 
рэферэндум", Дзмітрыеў 
назваў абмежаванне тэрмінаў 
прэзідэнцтва і вяртанне да 

Вот только, если разложить всё 
по полочкам, вырисовывается 
отнюдь не блестящая для 
Беларуси картина. Предыдущий 
визит Лукашенко в Пекин 
состоялся в 2010-м. Вот и 
посмотрим на внешнеторговую 
динамику за последние три 
года.

Экспорт Беларуси в КНР
2010 г. – 475,8 млн долларов
2011 г. – 636,6 млн долларов
2012 г. – 433,6 млн долларов
То бишь по итогам прошлого 

года наш экспорт в Китай 
рухнул почти в полтора раза. 
Более того, он не дотянул даже 
до показателей двухлетней 
давности.

Экспорт КНР в Беларусь
2010 – 1,683,4 млн долларов
2011 – 2193,9 млн долларов
2012 – 2367,9 млн долларов
Зато китайский экспорт в 

нашу страну уверенно растет, 
а с ним и отрицательное для 
Беларуси сальдо в торговле 
с Поднебесной. Почему это 
происходит, говорилось уже не 
раз. Так что, просто констатируем: 
фокус с товарооборотом 
кроется в том, что Беларусь 
стала еще одним рынком для 
китайской продукции. Не Бог 
весть какое достижение. А 
если учесть, что, например, 
качество оборудования, 
поставляемого китайцами, 
вызывало нарекания даже у 
Сергея Сидорского в бытность 
его премьер-министром, можно 
констатировать, наша страна 
больше теряет, чем выигрывает, 
от такого «стратегического 
партнерства».

Кстати, как сообщает БЕЛТА, 
вице-премьер Анатолий 
Тозик заявил, что во время 
нынешнего официального 
визита Александра Лукашенко 
в КНР планируется заключить 
контрактов и соглашений на 
1,5 миллиарда долларов. Сумма 

даже по меркам Беларуси не ахти, 
а для Китая вообще смешная. 
Кстати, во время предыдущего 
визита Лукашенко в Пекин были 
завизированы проекты на 3,5 
миллиарда долларов.

Но дело даже не в том, что на 
этот раз сумма оказалась в два с 
лишним раза меньше. Проблема 
в другом.

Министр промышленности 
Беларуси Дмитрий Катеринич 
подробно отчитался в Пекине 
перед журналистами о том, 
что можно записать в актив 
нашей экономике. Накануне 
визита заключен договор на 
поставку карьерной техники 
на 9 миллионов долларов. 
Планируется подписать 
контракт на поставку в Китай 
БелАЗов и запасных частей на 
12 миллионов долларов. Уже 
есть соглашения на поставку 350 
энергонасыщенных тракторов, 
различных комбайнов. Общую 
сумму Катеринич на тот 
момент оценил в 70 миллионов 
долларов.

Понятно, что в ходе 
визита будут подписаны и 
другие контракты. Но на 
основе сказанного можно 
прогнозировать, что белорусы 
продадут китайцам своей 
продукции миллионов этак на 
200 плюс-минус. А львиная доля 
от 1,5 миллиардов – это то, что 
КНР втюхает нам, еще больше 
увеличив отрицательное 
внешнеторговое сальдо РБ. Но 
об этом и Лукашенко, и Тозик 
предпочли умолчать. 

А победные реляции 
об «огромном прогрессе» 
смахивают на «утку по-
пекински». «Утку» не в 
кулинарном, а в журналистском 
смысле слова. На деле же всё 
идет к тому, что очередной 
«китайский прорыв» 
превратится в провал.

Вадим Ливнев 

«Мы когда-то мечтали о том, чтобы достичь 
товарооборота в 500 миллионов долларов между 
двумя государствами. сегодня мы уже вертимся возле 
цифры 3 миллиарда. Это огромный прогресс», – заявил 
Александр Лукашенко в интервью агентству синьхуа.

о чЕМ уМоЛчАЛи 
ЛуКАшЕНКо и ТозиК

рэальных паўнамоцтваў 
парламента і незалежнасці 
выбарчай сістэмы. Праўда, 
зазначыў ён, гэтыя пытанні 
больш хвалююць актывістаў 
дэмакратычных арганізацый.

Паводле слоў намесніка 
старшыні руху "За Свабоду" 
Юрыя Губарэвіча, апошнім 
часам людзі сталі больш адкрыта 
ісці на кантакт з апазіцыяй. 
"Калі раней да прадстаўнікоў 
апазіцыі простыя людзі ставіліся 
з асцярогай, то зараз бачаць у іх 
тых, хто гатоў узнімаць пытанні, 
што іх хвалююць. Так што, лічу, 
перспектывы ў "Народнага 
рэферэндуму" неблагія", — 
сказаў ён.

Прэс-служба 
Руху “за свабоду!”

ДЭМАКРАТычНы Рух

«ДЭВАЛЬВАцыя РубЛя ў МЕжАх 10% 
НЕПАзЬбЕжНАя»

9 ліпеня курс даляра на беларускай валютна-фондавай біржы абнавіў гістарычны максімум
Радые Свабода  запыталася ў 

эканамістаў, ці есьць прычыны 
чакаць аслабленьня беларускага 
рубля?

Экспэрт Беларускага 
эканамічнага дасьледча-
адукацыйнага цэнтру Зьміцер 
Крук лічыць, што на стан рубля 
ўплываюць некалькі тэндэнцыяў:

— Перадусім гэта пагаршэньне 
сытуацыі на зьнешніх рынках. 
Сальда замежнага гандлю — 
з дэфіцытам. Пагоршылася 
каньюнктура на расейскім 
рынку, бо запаволіліся тэмпы 
росту ў Расеі. І гэта нэгатыўна 
ўплывае на беларускі экспарт. 
Другі чыньнік — унутраная 
эканамічная палітыка. Мне яна 
нагадвае палітыку ў першай 
палове 2009 году. І хоць 
попыт ня рос, адбываўся рост 
выпуску прадукцыі. Так і цяпер. 
Гэта вядзе да павялічэньня 

зьнешнегандлевага дэфіцыту 
і росту напругі на валютным 
рынку.

Эканаміст Сяргей Чалы 
дадае яшчэ адзін чыньнік — 
мадэрнізацыя беларускай 
прамысловасьці, якая вядзе да 
росту інвэстыцыйнага імпарту (1 
млрд даляраў за першыя пяць 
месяцаў). А гэта аказвае ціск 
на бягучы рахунак плацежнага 
балянсу.

Прагнозы экспэртаў не 
апакаліптычныя, аднак і ня надта 
суцяшальныя. Зьміцер Крук 
лічыць:

— Нацбанк будзе максымальна 
стрымліваць аслабленьне рубля. 
Аднак, з улікам аслабленьня 
расейскага рубля, дэвальвацыя 
беларускага рубля ў межах 10% 
непазьбежная. 

З ім згодны Сяргей Чалы:
— Для эканомікі было б 

карысна расьцягнутае ў часе 
аслабленьне беларускага рубля. 
Але Нацбанк баіцца, і цалкам 
справядліва, што гэта прывядзе 
да панічных настрояў сярод 
насельніцтва. Таму да канца году 
аслабленьне рубля складзе 10–
15% ад цяперашняга ўзроўню. 
І гэта прыкладна супадае з 
высновай МВФ наконт таго, 
наколькі абменны курс рубля 
завышаны адносна свайго 
раўнаважнага значэньня.

Нагадаем, што Міжнародны 
валютны фонд у справаздачы 
пра стан беларускай эканомікі 
прыйшоў да высновы, што курс 
рубля завышаны на 11%.

9 ліпеня курс даляра на 
Беларускай валютна-фондавай 
біржы абнавіў гістарычны 
максімум. За 1 USD давалі 8860 
рублеў.

gazetaby.com/cont/art.php

бЕЛАРусЬ-КіТАй

фіНАНсАВыя ПРАбЛЕМы



№11, ЛIПЕНЬ 2013 гоДА 4 СТАР.

29.07.2013 у 17.35

-

ТАКоЕ МЕсцА

бЕЛАРусЬ сТАЛА 
АуТсАйДЕРоМ сНг По 

ЭКоНоМичЕсКоМу РосТу
В беларуси самая высокая инфляция и один из самых 
низких темпов роста ВВП.

По данным Статкомитета 
СНГ, Беларусь оказалась 
на предпоследнем месте 
по росту ВВП. За январь-
май наша страна валовой 
внутренний продукт 
увеличила к аналогичному 
периоду прошлого года лишь 
на 1,5%.

Хуже сработала лишь 
экономика Украины, которая 
произвела валового продукта 
даже на 1,1% меньше 
прошлогоднего показателя. 
Примерно на одном уровне 
с Беларусью находится наш 
главный экономический 
партнер — Россия: лишь 1,6% 
прибавки ВВП.

Активнее всего вал 
нарастил Казахстан — плюс 
8,4%, а также Армения (7,5%) 
и Таджикистан (7,3%).

Индекс потребительских 
цен, сложившийся за первые 
5 месяцев 2013 года на уровне 
21,7%, трехкратно превышает 
средний по СНГ. У других 
стран он колеблется от 2 до 
7%. Только Украине удалось 
получить инфляционный 
показатель меньше уровня 
прошлогоднего периода — на 
0,5%.

Несмотря на серьезные 
экономические проблемы, 
реальные располагаемые 
денежные доходы белорусов 
резко поползли вверх. За 
январь-май рост составил 
20,6%. В России же этот 
показатель остановился на 
уровне плюс 4,5%.

http://news.mail.ru/inworld/
belorussia/economics/

14039359/?frommail=1

«суКіН сыН», узгАДАВАНы КРАМЛёМ
19 гадоў таму — 20 ліпеня 1994-га — учорашні дырэктар саўгасу «гарадзец» 
на шклоўшчыне і дэпутат Вярхоўнага савету Аляксандар Лукашэнка пад бел-
чырвона-белым сьцягам і на трыбуне з «Пагоняй» прынёс прысягу ў якасьці 
першага прэзыдэнта незалежнай беларусі.

Амаль два дзясяткі гадоў 
на чале дзяржавы зрабілі 
Лукашэнку палітычным 
доўгажыхаром. Што 
дазваляе Лукашэнку так 
доўга кіраваць краінай, ня 
гледзячы на непрыхаванае 
жаданьне вярнуцца ў 
«сьветлае савецкае мінулае»? 
Меркаваньне публіцыста, 
палітоляга Аляксандра 
Класкоўскага: «Шмат фактараў 
можна назваць. Канечне, 
нельга адмовіць Лукашэнку 
ў харызьме, у таленавітым 
папулізьме. Але калі усё груба 
зводзіць да двух фактараў, 
я б назваў, па-першае, 
нямераную падтрымку Расеі, 
якая ўвальвае ў рэжым проста 
шалёныя грошы. Пры тым, 
што паміж Масквой і Менскам 
пэрыядычны здараюцца 
канфлікты, гандлёвыя і 
інфармацыйныя войны, але ў 
рэшце рэшт усё адбываецца 
паводле аднаго прынцыпу — 
„няхай сукін сын, але наш сукін 
сын“. Гэты прынцып працягвае 
дзейнічаць і цяпер. І я думаю, 

НАшА ўЛАДА

што Пуцін дзеля стварэньня 
эфэмернага Эўразійскага 
саюзу выдаткуе для Лукашэнкі 
чарговую грашовую 
пайку — ужо фактычна 
пад прэзыдэнцкія выбары 
2015 года. А другі фактар 
палягае ў тым, што ў Беларусі 
практычна падчыстую 
выпаленае палітычнае поле. 
Харызма-не харызма, але калі 
дубінкай па галаве апазыцыя 
пастаянна атрымлівае, 
абывацель застрашаны, то 
рэвалюцыю тут, груба кажучы, 
не распачнеш».

10 ліпеня 1994 году 
Аляксандар Лукашэнка 
выйграў прэзыдэнцкія 
выбары ў другім туры. У фінале 
«барацьбіт з карупцыяй» без 
асаблівых праблемаў адолеў 
тагачаснага прэм’ер-міністра 
краіны Вячаслава Кебіча. 
Празь 10 дзён у Авальнай 
залі парлямэнту адбылася 
ўрачыстая інаўгурацыя 
першага прэзыдэнта 
Рэспублікі Беларусь. Як 
аказалася, пакуль што і 

адзінага.
Выкарыстоўваць высокае 

становішча ў карысьлівых 
мэтах Лукашэнка пачаў 
літаральна зь першых 
гадоў прэзыдэнцтва. Шэраг 
ініцыяваных ім рэфэрэндумаў 
быў умела абгорнуты такім 
чынам, што гэта не ён сам 
захацеў, а «народ» даў яму 
карт-блянш выбірацца 
на вышэйшую пасаду 
неабмежаваную колькасьць 
разоў, дазволіў яму зьмяняць 
гістарычныя сымбалі на 
савецкія, ня пярэчыў, каб 
загнаць у моўную рэзэрвацыю 
беларускую мову.

Далей — больш, але ўжо без 
асаблівай траты часу на парады 
з народом. Практычна поўнае 
вынішчэньне іншадумства, 
абяскроўліваньне неза-
лежных СМІ і трэцяга сэктару, 
тэрміны зьяноволеньня 
для апанэнтаў, загадкавыя 
зьнікненьні і сьмерці вядомых 
палітыкаў, грамадзкіх дзеячаў, 
журналістаў.

ігар Карней

Гранічныя максімальныя 
рознічныя цэны на 
якія рэгулююцца віды 
цукру-пяску белага без 
дадаткаўпавышаюцца ў 
сярэднім на 5%. Ўстаноўлены 
гранічныя максімальныя 
рознічныя цэны на цукар-
пясок белы без дабавак 
вагавы, упакаваны ў мяшкі 
ад 25 да 50 кг, у 7900 рублёў 
за 1 кг і на цукар-пясок белы 
без дабавак, расфасаваны ў 
спажывецкую ўпакоўку ад 
500 г да 1 кг, - у 8400 рублёў 
за 1 кг.

Як пракаментавалі ў 
Міністэрстве эканомікі, 
рашэнне аб павышэнні 
цэн прынята «з улікам 
прапаноў канцэрна« 
Белдзяржхарчпрам »для 
стабілізацыі фінансавага 
стану цукраперапрацоўчых 
арганізацый". Папярэдні раз 
цэны на цукар падымаліся 
24 чэрвеня мінулага года - да 
8000 рублёў за 1 кг.

Гранічныя максімальныя 
адпускныя цэны на якія 
рэгулююцца групы хлеба і 
батонаў павышаюцца да 10%. 
Гаворка ідзе пра хлеб жытні 
і жытна-пшанічны, булачных 
вырабах з пшанічнай мукі з 
утрыманнем цукру і тлушчаў 
у суме не вышэй за 14%. 
Дадзенае рашэнне прынята 
з улікам кампенсацыі 
падаражэння сыравіны, 
адзначылі ў Мінэканомікі.

Гранічныя мінімальныя 

цэны на алкагольную 
прадукцыю крэпасцю звыш 
28% павышаюцца «у сувязі 
з ростам ставак акцызаў». 
Лімітавая мінімальная 
адпускная цана на алкаголь 
мацункам 40% за 0,5 л 
павялічана на 25,6% да 
27 тыс. рублёў, лімітавая 
мінімальная раздробны кошт 
(з ПДВ) - на 28,4% да 38 тыс. 
рублёў. Лімітавая мінімальная 
адпускная цана на імпартны 
алкаголь крэпасцю 40% 
павышана на 25,6% да 54 тыс. 
рублёў.

Як адзначыў у каментары 
для Naviny.by эканамічны 
эксперт «Ліберальнага клуба» 
Антон Балточка, чэрвеньскі 
паказчык інфляцыі за ўсё ў 0,3% 
на фоне агульнай коштавай 
карціны можа казаць 
пра тое, што«адбываецца 
стрымліванне коштаў, каб 
патрапіць у прагнозны 
паказчык 12% інфляцыі за год 
".

«Як толькі паставілі 
інфляцыю 0,3% за чэрвень, 
ўбачылі, што ёсць невялікі 
задзел для таго, каб 
карэктаваць кошты - 
павялічыць іх на некаторыя 
тавары», - адзначыў эксперт.

Пры гэтым Антон Балточка 
лічыць, што ў рэжыме 
ручнога кіравання ўлады не 
ўкладуцца ў прагнозныя 12% 
інфляцыі. На думку эксперта, 
па выніках года рост цэн 
можа скласці каля 15%. За 

першае паўгоддзе інфляцыя 
ўжо складае 7%: у студзені - 
3%, у лютым - 1,2%, у сакавіку 
- 1,1%, у красавіку - 0,5%, у маі 
- 0,7%, у чэрвені - 0,3%.

Прадукты харчавання сталі 
першай ластаўкай у чарадзе 
павелічэння цэн, таму што 
менавіта на гэтыя тавары 
яны даўно не падымаліся, 
адзначае Болточко. Далей, 
лічыць эканаміст, варта 
чакаць павелічэння коштаў 
на паслугі ЖКГ, якія часта 
падымаюцца летам, так як 
для насельніцтва гэта менш 
прыкметна, чым зімой. 
Акрамя таго, рост даходаў 
насельніцтва - гэта таксама 
фармальны нагода для росту 
тарыфаў.

«Улічваючы, што ўзровень 
тарыфаў на паслугі ЖКГ 
аказвае істотны ўплыў 
на ўзровень жыцця 
насельніцтва, іх павышэнне 
плануецца вырабляць 
паэтапна, у ўвязцы з ростам 
даходаў насельніцтва і 
адначасовым аказаннем 
найменш абароненым 
яго групам дзяржаўнай 
адраснай сацыяльнай 
дапамогі для аплаты гэтых 
паслуг», - заявіў у інтэрв'ю 
«Народнай газеце» міністр 
ж ы л л ё в а - к а м у н а л ь н а й 
гаспадаркіАндрэй Шорац.

Не выключана, лічыць Антон 
Болточко, што паднімуцца 
цэны і на паліва

Алёна спасюк

усЛЕД зА ПРАДуКТАМі МожА 
ПАДАРАжЭцЬ бЕНзіН і КВАРТПЛАТА

у беларусі з12 ліпеня даражэюць цукар, хлеб і алкаголь. Эксперт лічыць, што гэта 
вынік стрыманай ўручную інфляцыі і не апошняе павышэнне коштаў у гэтым 
годзе.

Як паведаміла прэс-служба 
Саўміна, 17 ліпеня члены 
Прэзідыума Савета міністраў 
у поўным складзе выехалі 
ў Віцебск, дзе разгледзелі 
пытанне выканання Віцебскім 
аблвыканкамам прагнозных 
паказчыкаў сацыяльна-
эканамічнага развіцця. Пры 
гэтым высокі сход больш быў 
падобным на экстраную нараду 
з мэтай пошуку магчымых 
шляхоў выхаду з складанай 
эканамічнай сітуацыі, у якой 
апынуўся рэгіён. І дадзеныя 
аб тым, што па выніках 5 
месяцаў 2013 Віцебская 
вобласць не выканала дзве 
траціны асноўных даведзеных 
паказчыкаў сацыяльна-
эканамічнага развіцця, толькі 
меншае з пытанняў.

Паводле дадзеных прэм'ер-
міністра, сёння ў рэгіёне 
больш за 40% усіх арганізацый 
знаходзяцца ў няўстойлівым 
фінансавым становішчы.

«Гэта вельмі трывожная 
сітуацыя», - сказаў Міхаіл 
Мясніковіч.

На думку прэм'ер-міністра, 
такая сітуацыя склалася 
па прычыне непісьменнай 
фінансавай палітыкі, якая 
праводзіцца ў Віцебскай 
вобласці на месцах.

Так, напрыклад, у Віцебскай 
вобласці атрымала шырокае 
распаўсюджванне практыка 
узаемных фінансавых 
абавязацельстваў, якія растуць 
як снежны ком, пазбаўляючы 
арганізацыі абаротных 
сродкаў і перспектыў 

развіцця. У першую чаргу гэта 
тычыцца сельскагаспадарчых 
арганізацый, дзе 
запазычанасць вытворцаў 
пад будучыя пастаўкі малака 
з тэрмінам больш за год 
склала 113 мільярдаў рублёў, 
што складае 56% ад сумы 
авансавых запазычанасцяў па 
краіне.

«Вымалёўваецца своеасаб-
лівая піраміда ўзаемных 
даўгавых абавязацельстваў, 
якія, калі не прыняць 
адпаведныя меры, могуць 
паралізаваць развіццё 
прадпрыемстваў і вобласці 
ў цэлым», - заявіўМіхаіл 
Мясніковіч.

Таксама па дадзеных 
ўрада, існуе праблемная 
запазычанасць па крэдытах, 
выдадзеных банкамі 
Віцебскай вобласці. Так за 
студзень-май 2013 года 
даўгі павялічыліся ў 2 разы і 
склалі 241млрд. рублёў. Ужо 
цяпер Віцебскі аблвыканкам 
горш за іншыя вобласці 
выконвае выдадзеныя раней 
гарантыі - яго абавязак перад 
банкамі складае больш за 100 
мільярдаў рублёў.

У сувязі з гэтым прэм'ер-
міністр чакае ад губернатара, 
міністра эканомікі і 
іншых службовых асоб 
канкрэтных прапаноў па 
лакалізацыі пагроз, якія 
нясе рост пратэрмінаванай 
запазычанасці і пазыковай 
нагрузкі асабліва для 
сельскагаспадарчых вытвор-
цаў.

На думку прэм'ер-міністра беларусі Міхаіла 
Мясніковіча, у Віцебскай вобласці фарміруецца 
піраміда узаемных фінансавых абавязацельстваў 
суб'ектаў гаспадарання, якая можа паралізаваць 
эканомікі рэгіёну.

фАРМіРуЕццА ПіРАМіДА 
узАЕМНых фіНАНсАВых 

АбАВязАцЕЛЬсТВАў

ПРАбЛЕМы ВіцЕбшчыНы

РосТ КошТАў


